
Fjalori etimologjik i gjuhés shqipe i prof. Kolec Topallit (botuar nga Akademia e Studimeve
Albanologjike, Tirané, 2017, 1984 f.) éshté vepra mé e fundit madhore e tij g€ kurorézon pérvojén e
njé jete kushtuar hulumtimit shkencor né fushén e gjuhés shqipe dhe historisé sé saj.

Studimet pér historiné e gjuhés shqipe prof. Kolec Topalli i nisi qé né vitet 70 dhe rezultatet e para
té késaj pune kané paré dritén e botimit né té vetmen revisté shkencore té Institutit t€ Gjuhésisé
“Studime Filologjike”. Kéto kérkime, t€ kryera né kushte té véshtira té jetesés sé€ tij n€ ato vite, ishin
fryt 1 pasionit dhe pérkushtimit t€ tij ndaj studimit té historisé s€ gjuhés shqipe, pasi nuk ishte e lehté
t'1 hyje njé fushe studimore ku ishin pérpjekur kolosét e albanologjisé botérore e shqiptare prej mé se
njé shekulli e né disa breza studiuesish. Vullneti, kémbéngulja dhe dashuria pér gjuhén shqipe e
studimin shkencor té saj e shtyné té mésojé gjuhét e huaja t€ domosdoshme, klasike e té reja, pér t'u
marré me kété fushé studimesh, pér té€ siguruar literaturén shkencore né fushén e gjuhésisé historike
indoeuropiane e shqipe dhe pér té pérvetésuar arritjet mé té konsoliduara té shkencés albanologjike
né kété fushé para se té marré guximin té hedhé hapa té reja té métejshme. Kéto hapa, né fillim té
pérgendruara né ¢éshtje t€ vecanta té fonetikés historike té shqipes, por té€ njépasnjéshme e shumé
sistematike, té shtrira né njé periudhé njézetvjecare, sollén produkte té réndésishme shkencore gé u
konkretizuan né njé numeér té konsiderueshém prej 8 monografish pér fonetikén historike té shqipes,
prej té cilave doli edhe vepra madhore Fonetika historike e shqipes.

Pérvoja e fituar né studimet e thelluara pér fonetikén historike shérbeu si bazé pér hulumtime té
métejshme né morfologjiné historike té shqipes, té cilat u realizuan né katér monografi té tjera pér
pjesét themelore té sistemit gramatikor té gjuhé€s shqipe dhe mé pas né veprén tjetér pérgjithésuese
Gramatika historike e gjuhés shqipe me mbi 1700 faqge.

Né gjithé kété véllim té madh pune shkencore pér rindértimin e historisé sé gjuhés shqipe, pjesé e
réndésishme e saj dhe e lidhur ngushté me té ishte etimologjia e kategorive té ndryshme té fjaléve té
shqipes, pérmes sé cilés dalin edhe ligjet fonetike gé pércaktojné evolucionin e gjuhés dhe,
anasjelltas, njohurité e sakta pér ligjet apo rregullsité fonetike qé kané vepruar né€ gjuhé japin edhe
etimologji té goditura.

Né kété meényré, studimet pér fonetikén dhe gramatikén historike té shqipes e ¢uan autorin
natyrshém edhe te rindértimi 1 historisé sé fjaléve, té€ origjinés sé€ tyre, té zbulimit t€ kuptimeve mé té
hershme apo té kryehershme té tyre, pra te etimologjia e fjaléve té shqipes dhe pasqyrimi i tyre né njé
fjalor etimologjik.

Véshtirésia me té cilén pérballet studiuesi pér rindértimin e formés dhe té kuptimit té fjaléve éshté e
madhe né rastin e shqipes, e cila ka njé¢ dokumentim shkrimor relativisht té€ voné, né shekullin XVI,
dhe jo té véllimshém, me njé numér té kufizuar tekstesh. Veg késaj shqipja €éshté njé gjuhé qé ka
pésuar shndérrime té shumta gjaté shekujve dhe forma e fjaléve ka ndryshuar mjaft nén veprimin e
theksit dinamik duke ndikuar né tkurrjen e rrégjimin e tingujve, ¢ka e véshtiréson identifikimin e

formés s€ hershme té fjalés. Pér shqipen mbetet t€ zbatohet kryesisht metoda krahasuese, pér ato
fjalé gqé gjenden edhe né gjuhét e tjera simotra indoeuropiane, dhe metoda e krahasimit dhe e
rindértimit té brendshém, pér fjalét e krijuara brenda gjuhés me brumin e saj. Por ato gjurmé té
vjetra té ruajtura né tekstet e vjetra shqipe, né té folmet e dialektet e shqipes, sidomos né ato té
diasporés gé ruajné tipare arkaike, né folklorin gojor dhe ndonjéheré edhe né onomastiké, jané té
dhéna té ¢muara pér historianin e gjuhés pér té rindértuar etimonin e fjaléve. Kété metodé pune kané
ndjekur albanologét e shquar paraardhés, gé nga Gustav Meyeri, Norbert Jokli e sidomos Eqrem
Cabej, né rezultatet e shénueshme g€ kané arritur né fushén e studimeve etimologjike té shqipes. Né
kohén e Meyerit njohurité pér tekstet e vjetra shqgipe dhe numri i teksteve shqipe gé kishin studiuesit
né dispozicion ishin mé té kufizuara dhe t€ tilla ishin edhe njohurité pér dialektet e shqipes. Jokli 1
¢coi mé pérpara studimet etimologjike té shqipes duke zbatuar njé metodé mé efikase pér shqyrtimin
e prejardhjes sé njé fjale: mbledhjen sa mé té gjeré té€ déshmive té fjalés né gjuhé, té trajtave e
varianteve t€ saj né€ hapésiré e né kohé; studimin e fjalés sé pari brenda gjuhés, duke u nisur nga
mjetet e veté shqgipes dhe pastaj duke béré krahasime me gjuhét fqinje ose mé té largéta; shqyrtimin e
fjalés né lidhje té ngushté me sendin apo konceptin qé shénon ajo, sipas metodés flalét dhe sendet, njé
metodé ndérdisiplinore gé lidh gjuhésiné me etnografiné apo kulturén popullore. Kété€ metodé té
meésuesit dhe mikut té tij pérvetésoi dhe ndoqi Eqrem Cabej né studimet e tij etimologjike, duke 1
cuar ato né njé shkallé mé té larté mbas grumbullimit prej njé kohe té gjaté prej tij dhe prej
institucioneve shkencore té njé materiali mjaft té pasur pér shqipen, si nga tekstet e shkruara, té
vjetra e té reja, ashtu edhe nga dialektet e nga folklori, studime qé u konkretizuan né 7 véllimet
Studime etimologjike né fushé té shqipes, tashmé té botuara, me njé numér té konsiderueshém
njésish leksikore té€ shqyrtuara pér nga burimi i tyre.

Fjalori etimologjik 1 Kolec Topallit mbéshtetet mbi kéto arritje té gjuhésisé historike paraardhése dhe
mbi njé literaturé té gjeré té botuar ndérkohé né kété fushé nga studiues shqiptaré e joshqiptaré.
Hulumtimi i teksteve té vjetra, gé ai 1 pati siguruar prej kohésh né formé té dixhitalizuar, ka gené njé
burim i1 pazévendésueshém dhe mbéshtetje solide pér rindértimin e fazave mé té vjetra, té
padokumentuara, té shqipes. Kolec Topalli né studimet e tij qé u referohet vazhdimisht autoréve té
vjetér, edhe me ndihmén e teknologjive t€ reja informatike, duke gjetur aty material té ¢muar qé
shérben qofté si shtysé€ pér njé interpretim té ri etimologjik apo si konfirmim i ideve té kristalizuara
me kohé. Studimet e tij etimologjike t€ pasqyruara né fjalor mbéshteten né njé pasuri t€ madhe té
dhénash nga té folmet e shqipes nga té gjitha trevat ku flitet ajo, brenda apo jashté kufijve shtetéroré
apo edhe nga diaspora arbéreshe, té mbledhura nga njé literaturé e pasur dokumentare. Falé pérvojés
sé fituar nga arritjet vetjake e té paraardhésve, falé shfrytézimit té t€ dhénave té reja burimore dhe
punés intensive e sistematike disavjecare, ai arriti t€ pérfundojé njé fjalor etimologjik té gjuhés shqipe
me numrin mé t€ madh té njésive leksikore t€ dhéna deri mé sot nga njé fjalor i késaj natyre pér
shqipen, gjithsej 42.846 njési leksikore duke pérfshiré edhe derivatet, dhe 2331 njési onomastike.
Fjalori pérfshin njé pjesé té madhe té pasurisé leksikore té shqipes qé €shté aktive né gjuhé, por edhe
shumeé fjalé té rralla e t€ vjetra t€ shqipes, qé€ paragesin interes pér gjurmét qé kané 1éné né derivacion
e né toponomastiké.

Baza e fjalorit etimologjik té Kolec Topallit jané studimet etimologjike té€ kryera nga Eqrem Cabej,
gur themeli dhe pikénisje pér studimet e sotme etimologjike, si¢ e thoté veté né parathénien e fjalorit.
Ashtu si¢ mori Cabej si piké referimi fjalorin etimologjik t€ Gustav Meyerit pér té béré kritikén,
shtesat apo plotésimet shumé mé té zgjeruara né studimet e tij, ashtu niset edhe Kolec Topalli nga
studimet e Cabejt, megenése aty gjen t€ pérmbledhur gjithé studimet e méparshme bashké me

kritikat pérkatése, dhe gé kétej ndérton edhe kritikén e tij me zgjidhje e propozime té reja apo
pérforcime t€ zgjidhjeve té€ dhéna mé paré.

Pér sa i pérket metodés sé studimit pérséri modeli €shté ai 1 Cabejt, tashmé i sprovuar pér studimet
etimologjike t€ gjuhés shqipe, e cila ka specifikat e saj si gjuhé mé vete brenda familjes sé gjuhéve
indoeuropiane pa lidhje gjenetike me asnjérén nga gjuhét e tjera té késaj familjeje dhe si gjuhé e
lashté, por e déshmuar voné€ me shkrim. Né studimet e tij Cabej nisej nga njé konceptim i gjeré i
etimologjisé jo thjesht si gjetje e etimonit apo gurrés sé njé fjale, por véshtrimi 1 jetés s€ fjalés né njé
kuptim té pérgjithshém: zona e pérhapjes sé fjalés, mjedisi ku u formua ajo dhe zhvillimi i
brendshém i saj, degézimet né forma dhe kuptime sekondare, prodhimtaria e saj né gjuhé, lidhjet me
fjalé té tjera pérbrenda leksikut t€ gjuhés etj. S1 metodé t€ punés shkencore ai kishte mbéshtetjen mbi
faktet konkrete té gjuhés shqipe, njohjen e 1éndés s€ gjallé gjuhésore né té gjitha shfagjet e format e
saj né hapésiré dhe né kohé pér té dhéné interpretimet gjuhésore. Ai nisej sé pari nga krahasimi i
brendshém 1 fjalés me fjalé té tjera brenda gjuhés dhe pastaj kalonte né€ krahasimin e jashtém.
Metoda e krahasimit t€ brendshém né studimet etimologjike té Kolec Topallit éshté parésore né
shpjegimin e burimit té fjaléve té ndryshme. Né analizén etimologjike té fjalés ai sheh s€ pari lidhjet
e saj me fjalét e tjera té aférta brenda gjuhés, vendin gé z€ fjala né sistemin leksikor té shqipes. Mé tej
ai kérkon lidhjet me fjalét pérgjegjése té gjuhéve me té cilat shqipja ka gené né kontakte prej shekujsh
dhe pastaj me ato té gjuhéve simotra indoeuropiane. Késhtu psh. né kété ményré ai e kérkon
shpjegimin e njé fjale si méngoj jo te lat. manicare por te fjala ag e shqipes, e késhtu me radhé.

Njé tjetér vegori metodologjike e punés sé prof. Topallit qé e ka béré té arrijé rezultate té mira né
zgjidhjet etimologjike éshté shqyrtimi i dukurive fonetike né lidhje e ndérvarési me njéra-tjetrén, ku
njé ndryshim tingullor prek e ndikon né krejt sistemin fonetik té gjuhés, dhe mé ané tjetér né€ lidhje e
varési kontekstuale, e paré kjo jo vetém brenda kufijve té fjalés, por edhe mé gjeré, brenda njé
konteksti sintagmatik apo té€ fjalis€. Kjo ményré véshtrimi e dukurive né sistem mund t€ duket e
vetékuptueshme dhe aksiomatike pér gjuhétarin, por nuk éshté aspak e lehté pér t'u zbatuar né
studimet konkrete. Ajo kérkon njé njohje shumé té miré té ligjeve apo rregullsive té€ zhvillimit fonetik
té gjuhés, dhe njékohésisht njé vémendje té vazhdueshme pér t€ ndjekur gjithé pasojat qé ka
shkaktuar né sistem njé ligj a dukuri e caktuar.

Suksesi 1 njé etimologjie t€ goditur varet nga pérputhja e formés dhe pérmbajtjes, g€ do té thoté mé
njé ané pérligjja nga piképamja e zhvillimit historik e té gjithé tingujve g€ pérbéné leksemén,
natyrisht té paré né lidhje e varési sistemore, pércaktimi e respektimi i kronologjisé relative dhe
absolute té dukurive fonetike pér té ndaré ¢’éshté huazim prej gjuhéve té tjera dhe ¢’éshté fjalé e
trashéguar nga njé periudhé mé e lashté indoevropiane, dhe né ané tjetér koherenca kuptimore me
leksemén bazé ose zanafillése nga ka rrjedhur fjala e analizuar. Né shumicén e interpretimeve
etimologjike prof. Topalli u pérmbahet me vijimési kétyre premisave, prandaj zgjidhjet e tij
etimologjike jané pérgjithésisht té mbéshtetura. Kontributet etimologjike té Kolec Topallit jané té
niveleve té ndryshme kronologjike: té€ periudhés indoevropiane, té periudhés sé huazimeve nga
gjuhét e tjera, dhe sidomos ka shumé shpjegime té prejardhjes s€ fjaléve brenda shqipes, me mjete té
brendshme té gjuhés. Kétu hyjné edhe njé numér i miré zbérthimesh nga onomastika, qé pasurojné
ndihmesén e tij edhe né kété fushé.

Ndryshe nga karakteri studimor dhe pérzgjedhés qé kané studimet e Cabejt, vepra e Kolec Topallit
ka karakteristikat e njé fjalori, pra ka karakter informativ, sintetik e rindértues. Né kété ményré, i
detyruar edhe nga pérmasat e reduktuara t€ njé fjalori té tillé, ai i shmanget paraqitjes s¢ debateve
shkencore pér mendimet e tezat e dhéna nga studiuesit e méparshém dhe jep vetém mendimin qé

duket mé i argumentuar dhe i mbéshtetur né t€ dhénat e gjuhés shqipe. Pra fjalori 1 drejtohet njé
publiku mé té gjeré sesa atij té rretheve shkencore, té gjithé atyre qé kané déshiré té njohin
prejardhjen dhe historiné e fjaléve té shqipes.

Megjithése mbéshtetet né shkallé t€ gjeré né studimet etimologjike té paraardhésve, fjalori i ri
etimologjik ka mjaft kontribute té reja. K€to kontribute mund té pérmblidhen né disa ¢éshtje.

S€é pari, autori ka rimarré né shqyrtim dhe 1 ka paré me sy kritik shumé nga zgjidhjet etimologjike té
albanologéve paraardhés, duke pérmirésuar, saktésuar ose kundérshtuar mjaft prej tyre. Kétu kané
gjetur zbatim njohurité e thelluara té autorit nga studimet e fonetikés e té morfologjisé historike té
shqipes, té historisé s€ gjuhés shqipe e té dialekteve té saj, mbi bazén e t€ cilave jané rrézuar zgjidhjet
e méparshme dhe jané marré né sy zgjidhje té tjera. Psh. folje si blej, endem, davarit, dergjem, déboj,
déftoj, lyej, mbérthej, mbérrij, mbuloj, ndérgon, ndérsej, ngacmoj, ngallmoj, ngec, ngul, njom etj., emra si
brengé, buall, buzé, domén, Iébogér, Iépé, mbles, myjé mye mbiemra si i mbaré, i mbramé e shumé té tjera.
Pérveg késaj, ka edhe propozime alternative pér njé numér té madh shpjegimesh té dhéna nga
autorét paraardhés, si Cabej, duke hedhur né diskutimin shkencor paralelisht njé rindértim té tjetér
té brendshém ose té rrafshit indoeuropian, psh. acar, bérryl, Ié, etj.

Sé dyti, jané dhéné interpretime t€ reja dhe etimologji té reja fjalésh té patrajtuara deri sot, qé
pérbéjné kontribute shumé té réndésishme né fushén e etimologjisé sé shqipes. Kéto ndihmesa té reja
jané béré té mundura falé njé pune kémbéngulése pér grumbullimin, analizén dhe interpretimin e té
dhénave, t€ njohura apo té panjohura mé paré, nga dialektet e té folmet e shqipes, dhe sidomos nga
vjelja e teksteve té vjetra shqipe, gé mbeten kurdoheré njé burim i pazévendésueshém dhe mbéshtetje
solide pér rindértimin e fazave mé té vjetra, té padokumentuara, t€ shqipes.

Kéto kontribute té reja etimologjike jané pjesérisht fjalé krahinore t€ paregjistruara né fjaloré, por té
gjetura prej autorit né materiale dialektologjike apo folklorike, disa t€ tjera jané fjalé té vjetruara, qé
lidhen me periudha té caktuara historike, dhe njé numér i madh jané fjalé té reja, té hyra né
dhjetévjecarét e fundit nga gjuhét e huaja ose té krijuara brenda shgipes me brumin e saj dhe gé jo
gjithmoné kané gjetur pasqyrim népér fjalorét e shqipes sé sotme. Nga grupi i paré, fjalé krahinore
pak a shumé té rralla, pérmendim bagoliné f. “bar me gjethe té€ holla...” fjalé e Veriut; bajgush m. emri
i njé kandrre, fjalé e dialektit toské; bdlla sh. “gjysma sholle a gome pér képucé”, fjalé dialektore e
toskérishtes; boboté “qull me miell misri, buké e papjekur miré€”, bretk “kryqet, kérbishtet”; burbulec
“njé lloj krimbi”, buzhel “i shéndoshé”, dafwjéj “shqyej, copétoj”, fjalé krahinore e gegérishtes
(Elbasan, Tirané, Kosov€); dafurrdj “kérkoj dicka me nxitim”, fjalé krahinore (Durrés); dahuk “dicka
e gjaté e me majé”, fjalé krahinore e geg. gendrore (Krujé, Tirané, Kavajé); dujké “pemé e pjekur
shumé”; koré, “afat”, “brez”, fjalé dialektore (Tropojé, Kosové, Lumé, Elbasan); korenik ‘“moshatar”,
fijalé e geg. VL; korrdk “korb”, fjalé krahinore (Vloré, Fier, Caméri); lakut “llupés”, fjalé e
toskérishtes; laper “rreckaman, rrugag”, ndéset mb. “i téré”, fjalé e gegérishtes veriore; ndrypem
“rrézohem, bie pérdhe”, ndrys “ngjesh”, ngdjé “shkak, arsye”, ngdrdhe “yckél, pengesé, ngatérresé”,
fjalé e dialektit gegé; ngérzis “ngacmoj; shtie ngatérresa”; ngufis, ngjelké, ngjéthet “1€shon gjethe, vishet
me gjethe”, pafille, pahi “gardh me hunj ose me dérrasa”, i pakajshém “i pahijshém”, torié etj. Njé
numér etimologjish té reja jané fjalé me burim onomatopeik (psh. fjalét g€ kané né bazé rrénjén curr-
me burim onomatopeik) ose t€ ashtuquajturat krijime elementare, si psh. formimet qé kané né bazé
rrénjén bob-, bub-, cak-, gog-, kok- etj. Njé numér t€ madh pérbéjné sidomos fjalét e reja ose relativisht
té reja, té hyra né shqipe népérmjet kontakteve kulturore me gjuhét ndérkombétare, si italishtja,
fréngjishtja, anglishtja apo greqgishtja e re. Krahas burimit té drejtpérdrejté té huazimit, me interes
pér lexuesin éshté edhe dhénia e burimit origjinal té ndérmjetém té leksemés. Kéto lloj fjalésh

pérbéjné njé pjesé té madhe té leksikut aktiv t€ shqipes dhe deri sot, né shumicén e tyre, nuk jané
pasqyruar népér fjaloré a studime etimologjike. Prandaj paragesin interes pér lexuesin e gjeré pérsa i
pérket burimit té tyre, sidomos pér fjalé tashmé té rrénjosura né shqipe, si abazhur etj. dhe jané me
réndési edhe pér pasurimin dhe pérditésimin e fjaloréve té shqgipes sé sotme. Né shpjegimin e
huazimeve kulturore, jepet edhe origjina e tyre né gjuhén burimore nga éshté pérhapur fjala, duke
marré késhtu né disa raste fjalori edhe karakter enciklopedik (psh. nikotiné, amazoné etj.)

Por ka edhe njé numér etimologjizimesh fjalésh té mbaré gjuhés té mbetura mé paré pa shpjegim té
cilave autori u jep shpjegim qofté me mjete té brendshme, psh. blacé “pyll 1 ulét me shkurre”, blané
“shenjé plage, njoll€”, doké, mashurké, ngashérej, nguc etj. ose 1 rindérton si té burimit t€ lashté
indoevropian, psh. lodér, fjalé e trashéguar, gé lidhet me rrénjén ie. [&]d"- “rritem”, ku béjné pjesé irl.
vj. luaid “1€viz”, imluadi “vé né 1évizje”; ngjis, fol. “bashkoj dy sende me zamké, me tutkall etj.”, fjalé
e paetimologjizuar sakté mé paré, qé sipas autorit mund té lidhet me rrénjén ie. g*ad"- “bashkoj, jam i
lidhur ngushté”, ku béjné pjesé friz. gadia “bashkoj”, ags. geador, to goedere (ang. together) “bashké”
etj.

Ajo qgé bie né sy né kété fjalor etimologjik éshté se shumé nga etimologjité e reja jané shpjeguar nga
formime brenda shqipes. Ky éshté rezultat 1 njohjes s€ miré té veté gjuhés shqipe e té dialekteve té
saj, si edhe i historisé sé€ gjuhés e gramatikés historike té€ saj. Njé numér etimologjish gé nga
albanologét e huaj té shkollés sé gjuhésisé indoevropiane jané shpjeguar si baza té rindértuara
indoevropiane deri-diku té dyshimta ose té pasigurta, me njohurité mé té gjera té fituara pér léndén
gjuhésore té shqipes tani mund té shpjegohen mé lehté me mjetet e brendshme té shqgipes. Kété
metodé, si¢ e pamé, e zbatoi sé pari Jokli, edhe pse nganjéheré né ményré té ekzagjeruar, por me
shumé rezultat e zbatoi Cabej dhe e shohim gjithashtu té pérdorur mjaft miré e me sukses né fjalorin
e prof. Kolec Topallit.

Njé ndihmesé pér fjalorét e ardhshém shpjegues té shqipes si dhe pér studiuesit e fjaléformimit té
shqipes éshté pasqyrimi mjaft i ploté i derivacionit té leksemés baz€, té evidentuar dhe plotésuar
edhe nga kérkimet né KILSH e né fjalorét krahinoré, materialet folklorike etj. Fjalét e prejardhura
nga leksema bazé analizohen dhe shpjegohen edhe ato nga prejardhja e tyre, kur nuk jané té garta
me véshtrim té paré.

Né fjalorin etimologjik pér emrat e biméve jepet edhe emértimi shkencor latinisht, qé éshté njé
ndihmesé e réndésishme pér fjalorin shpjegues té ardhshém té shqipes, ku té shénohen edhe
emértimet latine t€ biméve, dhe njé ndihmé pér gjuhétarét, studiuesit e botanikés, por edhe pér
pérkthyesit.

Né fjalor shpjegohen edhe njé numér fjalésh té leksikut té pérgjithshém gé pérdoren edhe si emra
familjeje apo patronime né vise té ndryshme té hapésirés shqiptare. Me kété fjalori né shumé raste
jep kontribute edhe si fjalor onomastik e patronimik. Si¢ u pérmend mé paré, fjalori pérmban 2331
njési onomastike.

Duke dhéné shpjegime pér pjesén mé té madhe té leksikut té shqipes, fjalori jep njohuri njékohésisht
pér fusha té€ ndryshme té jetés e veprimtarisé njerézore, pér ményrén e jetes€s, pér bot€kuptimin e
karakterin, zakonet e doket, besimet e mitet, pér marrédhéniet njerézore né pérgjithési. Prandaj
autori me té€ drejté e ciléson fjalorin enciklopedi t€ kombit. Sa pér shembull po sjell fjalén baner
“shkop me gjethe 1 ngulur si shenjé, flamur” né Shestan e Ulqgin dhe festén e quajtur Dita e banirit né
Shestan, ku fshatarét dalin majé njé kodre dhe né té lindur té diellit ngrené njé banir, njé shkop me
njé xhufké me gjethe, njé fjalé me interes pér studimet etnografike.

Njé fjalor 1 tillé u shérben jo vetém gjuhétaréve por edhe intelektualéve té tjeré té fushave té

ndryshme e, né fund té fundit, t€ gjithé atyre qé kané déshiré t€ njohin origjinén e fjaléve té shqipes.
Al shérben edhe si model pér ményrén si procedohet pér rindértimin e burimit té fjalés mbi baza
shkencore, larg pérpjekjeve diletante pér zbérthime arbitrare fjalésh.

Me gjithé véshtirésité e ndricimit t€ prejardhjes sé fjaléve té shqipes, autori 1 fjalorit nuk ka ngurruar
té pérballet me etimologji té véshtira, té pazgjidhura ose té mbetura pezull duke shtruar edhe zgjidhje
né formé hipotezash, shpesh heré mé shumé se njé té€ tillé, por me argumentimin pérkatés té
mbéshtetur nga aparati shkencor 1 nevojshém gérshetuar me intuitén e mprehté té€ gjuhétarit. Késhtu
fjalori paraget gjendjen dhe nivelin e studimeve etimologjike té shqipes né kohén e sotme dhe u
ofron njé bazé té géndrueshme shkencore brezave té ardhshém té gjuhétaréve qé do t'i cojné mé tej
kéto studime. Kéta breza me siguri do t’i jené mirénjohés prof. Kolec Topallit pér trashégiminé e
vyer g€ u ka Iéné.

49



